
Asociación Galega de Ensinantes de Debuxo e Artes plásticas
   Obradoiro de Técnica Fotográfica
Obradoiro de Fotografía Dixital
Paulo Porta. Santiago, xaneiro de 2010
Exemplo de Rutina de proceso

- Descargar as fotografías no ordenador

- Unificar e dar nome á carpeta da sesión

- Crear subcarpetas: Tomas, Máster, Pantalla, e outras para diferentes copias (impresión, proxección, ilustración de documentos etc.)

- Introducir todas as fotografías sen retocar, na carpeta Tomas

- Axustar as fotografías que interese utilizar, a tamaño completo, e gardar o resultado na carpeta Máster, preferiblemente nun formato sen compresión destructiva (TIF, PSD)

Secuencia de axuste típica: Reencuadre → Axustes tonais (luminosidade, cor) → Nitidez → Dimensionado.

- Sempre a partir da copia máster, crear copias para diferentes aplicacións. Normalmente só precisan redimensionado, e ás veces cambios no modo de cor.
Copia para imprimir: ter en conta o tamaño superficial final, e unha resolución suficiente (240, 300 ppp)
Copia para proxectar: ter en conta o tamaño en píxeles, en relación a un total orientativo de 1024 x 768 píxeles disponibles na maioría das pantallas.

Axustes na imaxe dixital:

Axustes dimensionais son os que afectan ao número, orde ou posición dos píxeles: escalado, remostraxe, recorte, rotación, etc.

	Redimensionado por Escalado:

Ao non permitir a remostraxe, o tamaño en píxeles queda bloqueado, o mesmo que o tamaño informático.

Se modificamos algunha das dimensións físicas, a resolución varía en proporción inversa, e viceversa.

Os cambios por escalado só influen no tamaño de impresión. Son inofensivos para a imaxe porque non cambian a información.

	Redimensionado con Remostraxe:

Ao permitir a remostraxe, cambia o tamaño en píxeles. Podemos varialo directamente, ou tamén indicando un novo tamaño superficial ou unha resolución diferente.

Remostrando controlamos o tamaño de visualización en pantalla, ou conseguimos imprimir cunha resolución adecuada.

As remostraxes sucesivas poden degradar a imaxe, xa que cada unha altera a información.  

Axustes tonais son os que afectan aos valores de píxel: niveis, brillo, contraste, curvas, filtros, etc.

	Esquema do axuste tonal con Niveis:

1.- Recorte do negro de entrada: serve para asignar o valor negro ao píxel máis escuro
2.- Recorte do branco de entrada: serve para asignar o valor branco ao píxel máis craro
3.- Axuste de tonos medios: acrara ou escurece segundo o lado para o que se mova
4.- Recorte do negro de saída: non permite que haxa tonos moi escuros no resultado
5.-  Recorte do branco de saída: non permite que haxa tonos moi craros no resultado

	Axuste típico para imaxes de tipo fotográfico: Cando o histograma ten zonas libres nos extremos, a imaxe pode mellorar en contraste, movendo os reguladores negro e branco de entrada para que coincidan cos extremos da zona ocupada do histograma.

O toque final pode ser un axuste de tonos medios, controlando visualmente o seu efecto na imaxe. Movendo un pouco para a esquerda acraramos os tonos medios, e cara a dereita escurecémolos.

	Axuste típico para debuxos a lápis ou textos escaneados: O histograma dos textos e debuxos presenta moitos píxeles na zona clara e un pequeno montón na zona escura.

Movendo o regulador branco ata superar as liñas máis altas uniformamos o fondo branco. Logo lévase o negro ao medio do grupo de píxeles escuros. Movendo finalmente o gris, adelgazaremos ou engrosaremos un pouco os trazos das letras, buscando a posición onde o texto resulte máis lexible.

